
Местные бюджеты (без трансфертов)


Жергиликтүү бюджет
Акыркы жылдары өлкө саясаты бийликтин вертикалын бекемдөө аракетинде жүрүп, анын натыйжасында жергиликтүү өз алдынча башкаруу органдарынын өз алдынчалыгына бөгөт болгон, ал эми бул өз кезегинде муниципалдык менчикти башкаруунун сапатына таасирин тийгизди. Децентралдаштыруу багытында мурдагы мезгилде жетишилген эң маанилүү ийгиликтер – ЖӨБ башчыларын түз шайлоо жана, жергиликтүү өз алдынча башкаруу органдарын анык саясий, административдик жана каржылык көз карандысыздык менен камсыздаган эки деңгээлдүү бюджет системасы кайра жоголгон.  

ЖӨБ органдары менен калктын ортосундагы байланыш алсырады; факт жүзүндө райондук мамлекеттик администрацияларга баш ийген ЖӨБ органдарынын кээ бир башчылары башкаруу маселелерин, анын ичинде жергиликтүү бюджетти башкаруу багытындагы маселелерди да чечүүдө калктын ой-пикири менен приоритеттерин көңүлгө алууну зарыл деп табышкан эмес. Тескерисинче, мисалы, маданият тармагында кандайдыр бир райондук иш-чараларды өткөрүүдө (ыр кесе, фестивалдар), райондук мамлекеттик администрациялардын кысымы астында айыл өкмөттөрү ал иш-чараны уюштурууга жергиликтүү бюджеттерден каражаттарын бөлүп берүүгө аргасыз болушкан. Бирок ошол эле мезгилде алар бул өңдүү маселелер тууралуу жергиликтүү калк менен талкуулоого милдеттүү болушса да, андай кадамдарды жасашкан эмес. 
Эми коомчулуктун алдында жергиликтүү өз алдынча башкаруу системасын чыңдоо, жергиликтүү маанидеги маселелерди чечүү укуктарын жергиликтүү өз алдынча башкаруу деңгээлине өткөрүү зарылдыгы тууралуу маселе кайрадан турат, жана ал саясий, административдик жана каржылык көз карандысыздыкты кайтарып берүүнү, жергиликтүү калк менен тыгыз өнөктөштөк мамилелерге кайрылып келүүнү талап кылат.
Мындай шарттарда ЖӨБ органдарынын өздүк бюджеттерин калктын кызыкчылыктарын жана приоритеттерин эске алуу менен эффективдүү башкаруу жөндөмдүүлүгү өзгөчө мааниге ээ болуп калат. Экинчи жагынан, ЖӨБ органдарынын өсүп бара жаткан өз алдынчалыгы жарандык коом тарабынан анын иш-аракеттеринин үстүнөн көзөмөлдү күчөтүүнү талап кылат. Бул көзөмөл конструктивдүү жана чыр-чатаксыз мүнөзгө ээ болуп, салыктык жана салыктык эмес кирешелерди жыйноодо жана бөлүштүрүүдө ЖӨБ органдары менен калктын ортосундагы өз ара колдоого багытталышы керек.  

Жергиликтүү бюджеттердин көйгөйлөрү
Ошентип, жергиликтүү бюджеттерге тиешелүү болгон жана кечиктирилгис чечүүнү талап кылган бир нече маанилүү көйгөйлөр бар экендиги анык:

· ЖӨБ эки деңгээлдүү системасына кайрылып келүү (көйгөйдүн чечилиши административдик-территориалдык реформа менен байланышкан, ал  үчүн эң биринчи кезекте бизде кандай муниципалитеттер боло тургандыгын, район болобу же жокпу ж.б. аныктап алуу зарыл).

· Мамлекет менен жергиликтүү өз алдынча башкаруунун ортосундагы функцияларды айырмалап чектеп алуу, жана мамлекеттик функцияларды ыйгарып берүүнүн жаңы ирээти.
· Жалпы мамлекеттик салыктарды майдалап бөлүштүрүүнү өзгөртүү (мисалы, кирешеге жараша алынуучу салык).

· ЖӨБ өздүк жеке кирешелерин көбөйтүү.

· Жергиликтүү бюджеттердин ачык-айкындуулугун күчөтүү.
ММК ролу
Республикалык мааниде ММК ролу жалпы мамлекеттик маанидеги маселелер жергиликтүү бюджеттердин эсебинен чечилбегендигин көзөмөлдөө болуп эсептелет. Ошондой эле, республикалык деңгээлдеги ММК жаңы мыйзам чыгарууну түзүүдө жергиликтүү өз алдынча башкаруу принциптерин коргоодо муниципалитеттерге көмөктөшө алат. Жергиликтүү деңгээлдеги ММК – жамааттар тарабынан жергиликтүү бюджеттердин үстүнөн жүргүзүлүүчү көзөмөлдүн баа жеткис аспабы.  

Жергиликтүү бюджеттердин үлүшү
Жергиликтүү бюджеттер атайын бекитилген өздүк жеке жана жөнгө салынуучу салыктардын жана жыйымдардын эсебинен түзүлөт. Төмөндө келтирилген диаграммадан жана таблицадан 2007-жылдан тарта республикалык бюджеттеги жергиликтүү бюджеттин үлүшү өсүп келе жаткандыгын байкасак болот. 

Булак: «Кыргыз Республикасынын 2010-жылдагы республикалык бюджетин жана 2011-2012-жылдарга карата божомолдору» жөнүндө Мыйзам долбоору
	Бюджеттин аталышы
	2007 жыл
	2008 жыл
	2009 жыл
	2010 
жылга божомол
	2011 
жылга божомол
	2012 
жылга божомол

	Республикалык бюджет
	355071
	47221,9
	48111,5
	46 434,2
	46 423,2
	48 017,8

	Жергиликтүү бюджеттер
(трансферттерди эске алуу менен)
	8998.4
	12703.7
	12111,3
	13396,0
	14413,0
	15371,1

	  Анын ичинде трансферттер
	4 287,3
	6 256,3
	4 823,0
	4903,0
	4901,0
	4879,0

	Жергиликтүү бюджеттер
(трансферттерди эске албаганда)
	4 711,1
	6 447,4
	7 288,4
	8 493,0
	9 512,0
	10 492,0

	Бекитилгендер  
	3 389,1
	4 133,6
	2 874,7
	3080,0
	3380,0
	3653,0

	Жөнгө салынуучулар 
	1 322,0
	2 313,8
	4 413,7
	5413,0
	6 132,0
	6 839,0

	Жергиликтүү бюджеттин республикалык бюджеттеги үлүшү, %
	25
	27
	25
	29
	31
	32

	Жергиликтүү бюджеттердеги тарнсферттердин үлүшү, %
	47
	49
	40
	37
	34
	32

Түрдүү максатта биз канча бюджеттик каражаттарды сарптайбыз?


Жергиликтүү бюджеттердин бир адамга карата эсептелген чыгашалары

Эсепке камтылган ведомстволордун тизмеси
	Жогорку Кеңеш   

	Президент Институту 

	Өкмөт Аппараты

	Конституциялык палата 

	Жогорку сот 

	Эсептөө палатасы

	Борбордук шайлоо комиссиясы

	Генералдык прокуратура

	Аскер прокуратурасы 

	Акыйкатчы 

	Адилет министрлиги

	Тышкы иштер министрлиги

	Сот департаменти 

	Экономикалык жөнгө салуу министрлиги

	Коргоо министрлиги

	Ички иштер министрлиги 

	Маданият жана маалымат министрлиги

	Мамлекеттик салык кызматы

	Табигый ресурстар министрлиги

	Мамлекеттик кадр кызматы

	Мамлекеттик каржы полиция кызматы

	Мамлекеттик улуттук коопсуздук кызматы














Жергиликтүү маанидеги маселелерди чечүү (жолдор, суу менен камсыздоо, канализация, тазалоо, жашылдандыруу, таштанды чыгаруу, мектептерди жана бала бакчаларын кармоо), бир адамга карата эсептегенде, 1976 сомду түздү.


Мамлекеттик аппаратты кармоо (билим берүү, саламаттыкты сактоо, социалдык коргоо жана өнүгүү бюджетин эсепке албаганда, 22 маанилүү ведомстволор жана структуралар), бир адамга карата эсептегенде, 1983 сомду түздү.


















































